
Familie se ster verdrink op
1ste dag by nuwe skool

Briimilda Swartbooi | 20 Januarie 2020 19:18

Die 13-jarige seun wat in die swembad
van die Laerskool Bekker in Gauteng
dood is, se lyk en swembroek is op twee
verskillende plekke in die swembad
gekry. Bewerings dat Keamohetswe
Seboko “oop wonde” aan sy kop gehad
het, is deel van die ondersoek, sé Willie
Dry, voorsitter van die skool se
beheerraad.

Keamohetswe is op sy eerste skooldag
by sy nuwe skool dood in die swembad
gekry. Hy was voorheen 'n leerling aan
die Tolamo Primary School in Brits,
Noordwes, en het hom Dinsdag by die
Laerskool Bekker se koshuis aangemeld.
Volgens Tiny Seboko, sy groottante, het
hy Woensdagmiddag saam met “60 tot
70 ander seuns” gaan swem. Sy sé hy
was 'n goeie swemmer. Hy swem al
sedert hy vyf jaar oud is en juis daarom
het die familie Keamohetswebaie vrae
na sy dood.

“Waar was die onderwyser daardie tyd?
Eers toe die meisies gaan swem het

(nadat die seuns uit die swembad was), het Keamohetswe se niggie sy swembroek in
die swembad herken. ‘'n Ander leerling het toe op sy lyk afgekom,” sé Tiny.



“"Hy het oop wonde aan sy kop, nek en wang gehad,” sé sy. Kaemohetswe se ma,
Lucia, is nog baie hartseer, s& sy. "S5y maak haar kop met sy kussing of laken toe net
om sy reuk te kry,” sé& Tiny, wat skuldig voel cor die seun se dood.

"Ek het die familie ocortuig dat Kaemohetswe na daardie skool moes gaan. Ek het
almal correed en toe sterf hy op sy eerste dag. Hy was die ster in ons familie.”

Ek het die familie oortuig dat
Kaemohetswe na daardie skool moes gaan.
Ek het almal oorreed en toe sterf hy op sy
eerste dag. Hy was die ster in ons familie.

Tiny s& Kaemohetswe wou 'n vlieénier word en hy was 'n kranige sokkerspeler en
atleet.

Dry sé daar is baie bespiegeling oor die omstandighede van die verdrinking. "Die
swembad was altyd gesluit en die reél is dat leerlinge nie sonder 'n onderwyser se
toesig na die swembad mag gaan nie.”

Dry sé die leerlinge en onderwysers van die skool is hartseer. "Kaemohetswe het 'n
goeie rekord by sy vorige skool gehad. Hy was 'n goeie atleet en ons het nie sy
potensiaal gesien nie.” Dry sé& 'n gedenkdiens word by die skool beplan.

Keamohetswe se twee niggies, wat ook in die Laerskool Bekker is, wil nie meer daar
skoolgaan nie.

Panyaza Lesufi, LUR vir onderwys in Gauteng, het die gesin Sondag besoek en gesé
die meisies sal na ander skole geskuif word.

Elijah Mhlanga, woordvoerder van die nasionale departement van basiese onderwys,
sé sy onafthanklike ondersoek na Seboko se dood gaan voort en "alle bewerings sal
ondersoek word” .

Ulrich Roux, 'n prokureur wat in Johannesburg praktiseer, het by navraag gesé indien
ouers ‘nvrywaringsvorm teken teen moontlike dood en ernstige beserings by 'n
skool moet die wrywaringsvorm baie duidelik uiteensit dat die leerling kan doodgaan
indien hy/sy aan sekere aktiwiteite deelneem en dat die ouers die skool daarteen
vrywaar. Roux sé egter indien 'n leerling op 'n skoolterrein sterf en nalatigheid of
roekeloosheid kan teen die onderwysers van die skool bewys word, 'n
vrywaringsvorm dan niks werd is nie.

* Keamohetswe se begrafnis word Saterdag om 09:00 by die Nazarene Church in
Eldorado Park gehou.



